
				এই পাতাটির মুদ্রণ সংশোধন করা প্রয়োজন। 
প্রাচ্য ও পাশ্চাত্য
আমাদের পোষাক সমস্তই ভাজ ভাজ, আমাদের কাজকৰ্ম্মের পোষাক নেই ; কাজ কৰ্ত্তে গেলেই কাপড়চোপড় যায়। এদের ফ্যাসান কাপড়ে, আমাদের ফ্যাসান গয়নায় ; এখন কিছু কিছু কাপড়েও হচ্ছে। ফ্যাসানটা কি, না—ঢঙ ;. মেয়েদের কাপড়ের ঢঙ— পারি সহর থেকে বেরোয়, পুরুষদের— লণ্ডন থেকে । আগে পারির নৰ্ত্তকীরা এই ঢঙ ফেরাত । একজন বিখ্যাত নটী যা পোষাক পরলে, সকলে অম্নি দৌড় ল তাই কৰ্ত্তে। এখন দোকানীরা টঙ করে । কত ক্রোর টাকা যে, এই পোষাক কৰ্ত্তে লাগে প্রতি বৎসর, তা আমরা বুঝে উঠতে পারি নি। এ পোষাক গড়া এক প্রকাণ্ড বিদ্যে হয়ে দাড়িয়েছে। কোন মেয়ের গায়ের চুলের রঙ্গের সঙ্গে, কোন রঙের কাপড় সাজস্ত হবে ; কার শরীরের কোন গড়নটা ঢাকতে হবে, কোনটা বা পরিস্ফুট করতে হবে, ইত্যাদি অনেক মাথা ঘামিয়ে পোষাক তৈরী হয়। তারপর, হ্ব চার জন উচ্চপদস্থ মহিলা যা করেন, বাকি সকলকে তাই পরতে হয়,—না পরলে জাত যায় ! এর নাম ফ্যাসান ! আর এই ফ্যাসান ঘড়ি ঘড়ি বদলাচ্ছে , বছরে চার ঋতুতে চার বার বদলাবেই ত, তা ছাড়া অন্ত

